
कांग्रेस पार्षदों ने दावा किया कि मैकेनिकल स्वीपिंग प्रोजेक्ट और 1208 सफाई कर्मचारियों के ठेके की अवधि बढ़ाने 
के खिलाफ विपक्ष की ओर से लिखित आपत्तियां दी गई थीं। कांग्रेस नेताओं ने सवाल उठाया कि जब विपक्षी पार्षदों 
ने आपत्तियां दर्ज करवाई थीं, तो इन प्रस्तावों को किस आधार पर मंजूरी दी गई। बैठक में फॉगिंग के लंबित कार्य, 
ठोस कचरा प्रबंधन, वार्डों के विकास और छह कॉलोनियों से संबंधित प्रस्ताव पर भी चर्चा हुई। कुछ पार्षदों ने कहा 
कि ग्लाडा से जुड़े मामलों का निपटारा उसकी जिम्मेदारी के अनुसार किया जाना चाहिए।

हंगामे के बीच 34 प्रस्ताव पास होने के बाद मेयर प्रधान इंद्रजीत कौर ने कहा कि सभी एजेंडे आप 
पार्षदों के बहुमत से कानूनी और उचित तरीके से पारित किए गए हैं। उन्होंने सदन की कार्यवाही के दौरान 
अधिकारियों के बाहर जाने पर नाराजगी जताई और कहा कि इस मामले में कमिश्नर को कार्रवाई करने 
के निर्देश दिए गए हैं। बैठक के बाद भी 1208 सफाई कर्मचारियों की सूची, फिजिकल वेरिफिकेशन 
और मैकेनिकल स्वीपिंग प्रोजेक्ट की तकनीकी रिपोर्ट जैसे सवालों पर विवाद बरकरार रहा। कांग्रेस और 

भाजपा ने स्पष्ट किया कि यदि उनकी आपत्तियों का समाधान नहीं हुआ तो वे कानूनी रास्ता अपनाएंगे।

दिल्ली पुलिस की कार्रवाई के खिलाफ उठी 
आवाज, वकीलों ने की निष्पक्ष जांच की मांग

₹82 करोड़ की मकेैनिकल स्वीपिगं पर तकनीकी रिपोर्ट मांगते रह ेपार्षद, अधिकारियों के वॉकआउट स ेभड़का विवाद; कागं्रेस-भाजपा न ेदी हाईकोर्ट जान ेकी चतेावनी

विपक्ष की लिखित आपत्तियों के बावजूद प्रस्ताव पास करने पर सवाल...

मेयर बोलीं- बहुमत से कानूनी तरीके से पास हुए प्रस्ताव...

अशवनी पाहवा |लुधियाना 
समर न्यूज 

दिल्ली में अधिवक्ताओं, महिला 
वकीलों और वरिष्ठ अधिवक्ताओं 
के साथ दिल्ली पुलिस द्वारा कथित 

धक्का-मुक्की और 
हिरासत में लिए जाने की 
घटना को लेकर पंजाब 
के अधिवक्ता समुदाय में 
रोष है। पंजाब यूथ कांग्रेस 

लीगल सेल के सह-अध्यक्ष और 
जिला बार एसोसिएशन, लुधियाना के 
पूर्व सचिव एडवोकेट हिमांशु वालिया 
ने इस घटना की कड़े शब्दों में निंदा 
करते हुए मामले की निष्पक्ष और 
उच्चस्तरीय जांच करवाने की मांग 
की है। एडवोकेट हिमांशु वालिया ने 
कहा कि अधिवक्ता न्याय व्यवस्था का 
अहम हिस्सा हैं। उनकी सुरक्षा, सम्मान 
और स्वतंत्रता की रक्षा करना सभी की 
जिम्मेदारी है। अधिवक्ताओं के साथ 

इस तरह की कथित कार्रवाई न केवल 
उनके अधिकारों से जुड़ा मामला है, 
बल्कि यह आम नागरिकों के मौलिक 
अधिकारों और कानून के राज से भी 
संबंधित है। उन्होंने मांग की कि पूरे 
मामले की निष्पक्ष और उच्चस्तरीय 
जांच करवाई जाए तथा यदि किसी 
पुलिस अधिकारी की गलती सामने 
आती है तो उसके खिलाफ कानून के 
मुताबिक सख्त कार्रवाई की जाए। 
   वालिया ने कहा कि अधिवक्ता 
हमेशा शांतिपूर्ण और लोकतांत्रिक 
तरीके से अपने अधिकारों और इंसाफ 
के लिए आवाज उठाते हैं। ऐसे में 
यदि उनके साथ ही ज्यादती होती 
है तो आम जनता के मन में न्याय 
व्यवस्था को लेकर सवाल खड़े होना 
स्वाभाविक है। उन्होंने स्पष्ट किया 
कि यह मामला किसी राजनीतिक दल 
तक सीमित नहीं है, बल्कि संविधान, 
कानून के राज और मानवीय सम्मान 
की रक्षा से जुड़ा है।

ईस्टमैन चौक के पास रबड़ फैक्ट्री 
में आग, तीन घंटे में पाया गया काबू

जंग का मैदान बना निगम हाउस : 34 प्रस्ताव पास 
1208 सफाई कर्मियों का ठेका बढ़ाने पर बवाल

अशवनी पाहवा |लुधियाना 
समर न्यूज 

हानगर के ईस्टमैन चौक के पास 
ढंडारी-जसपाल बांगर इलाके में 
सोमवार सुबह एक रबड़ फैक्ट्री में 
भीषण आग लगने से हड़कंप मच 
गया। आग की लपटें और काले धुएं 
के गुबार दूर-दूर तक दिखाई दिए। 
सूचना मिलने पर दमकल विभाग की 
आठ गाड़ियां मौके पर पहुंचीं। 
   दमकल कर्मियों ने करीब तीन 
घंटे की मशक्कत के बाद आग पर 
काबू पाया। गनीमत रही कि हादसे में 
किसी तरह से जानी मानी नुकसान 
नही हुआ। जानकारी के अनुसार, 

फैक्ट्री में सोमवार सुबह करीब छह 
बजे आग लगी। बताया जा रहा है 
कि यह फैक्ट्री उद्योगपति विकास  
बंसल की है। 
  आग लगने के बाद आसपास के 
लोगों ने फैक्ट्री प्रबंधन को सूचना 
दी। देखते ही देखते आग ने विकराल 
रूप धारण कर लिया और फैक्ट्री 
में रखे रबड़ उत्पादों, कच्चे माल 
और मशीनरी को अपनी चपेट में ले 
लिया, स्थिति बिगड़ती देख फैक्ट्री में 
मौजूद कर्मचारी सुरक्षित बाहर निकल 
आए। करीब आठ गाड़ियों की मदद 
से लगातार पानी की बौछारें की गईं। 
लगभग तीन घंटे की मशक्कत के 
बाद आग पर काबू पाया जा सका।

राजवीर बख्शी | लुधियाना |समर न्यूज 

सरकारी कार्यालयों में आम जनता को समय पर सेवाएं 
देने के दावों के बीच गिल पटवारखाने की कार्यप्रणाली पर 
सवाल खड़े हो गए हैं। समर न्यूज की टीम ने पटवारखाने 
का दौरा किया तो वहां गिल लाइन-1 और गिल लाइन-2 
से संबंधित पटवारियों की कुर्सियां खाली दिखाई दीं। टीम 
के अनुसार, उनकी जगह अन्य व्यक्ति काम करते नजर 
आए। इससे सवाल उठने लगे हैं कि संबंधित पटवारियों 
की गैरमौजूदगी में सरकारी कामकाज कौन संभाल रहा है 
और वहां मौजूद व्यक्तियों को काम करने की अनुमति 
किसने दी है।
   पटवारखाने में जमीन से संबंधित दस्तावेजों और राजस्व 
कार्यों के लिए रोजाना लोग पहुंचते हैं। ऐसे में संबंधित 
कर्मचारियों की अनुपस्थिति और अन्य व्यक्तियों की भूमिका 
को लेकर स्थिति स्पष्ट होना जरूरी है। हालांकि, वहां काम 
कर रहे व्यक्तियों की अधिकृत भूमिका और पटवारियों की 
गैरमौजूदगी के कारणों की स्वतंत्र पुष्टि नहीं हुई है।

लक्की मेहता | लुधियाना 
समर न्यूज 

नगर निगम का जनरल हाउस सोमवार 
को विकास के मुद्दों पर चर्चा के 
बजाय हंगामे, आरोपों और धक्का-
मुक्की का अखाड़ा बन गया। गुरु 
नानक देव भवन में हुई बैठक में 
विरोध के बीच 34 प्रस्ताव पास कर 
दिए गए। सबसे ज्यादा बवाल 1208 
आउटसोर्स सफाई कर्मचारियों के 
कार्यकाल को एक साल बढ़ाने और 
करीब 82 करोड़ रुपये के मैकेनिकल 
स्वीपिंग प्रोजेक्ट को लेकर हुआ। 
  कांग्रेस और भाजपा पार्षदों ने 
कर्मचारियों की सूची सार्वजनिक 
करने, फिजिकल वेरिफिकेशन कराने 
और स्वीपिंग प्रोजेक्ट की तकनीकी 
रिपोर्ट उपलब्ध करवाने की मांग उठाई। 
विपक्ष ने आरोप लगाया कि आपत्तियों 
का समाधान किए बिना प्रस्ताव पास 
किए गए। कांग्रेस और भाजपा पार्षदों 
ने चेतावनी दी कि जरूरत पड़ी तो 
पंजाब एवं हरियाणा हाईकोर्ट का 
दरवाजा खटखटाया जाएगा। बैठक 
में जीरो आवर की मांग को लेकर 
पार्षद आमने-सामने आ गए। तीखी 

बहस के बीच धक्का-मुक्की हुई और 
पुलिस की मदद से एक पार्षद को 
सदन से बाहर ले जाया गया। दूसरी 
ओर, आप पार्षद निधि गुप्ता और 
सैनिटरी इंस्पेक्टर निशु घई के बीच 
विवाद के बाद सैनिटरी इंस्पेक्टरों, 
जेई, एक्सईएन, एसई और स्वास्थ्य 
विभाग सहित विभिन्न शाखाओं के 
300 से अधिक अधिकारी-कर्मचारी 
सदन से बाहर चले गए। अधिकारियों 

के इस कदम पर पार्षदों ने नाराजगी 
जताई। मेयर प्रधान इंद्रजीत कौर ने 
अधिकारियों के खिलाफ कार्रवाई की 
बात कही। सफाई कर्मचारियों के ठेके 
की अवधि बढ़ाने का प्रस्ताव सदन में 
सबसे ज्यादा विवादित रहा। पार्षदों ने 
सवाल उठाया कि जब कर्मचारियों की 
तैनाती वार्डों में हो रही है तो संबंधित 
पार्षदों को उनकी सूची और उपस्थिति 
का पूरा ब्योरा क्यों नहीं दिया गया।

सहजप्रीत सिंह | लुधियाना 
समर न्यूज 

लोगों की सेहत से खिलवाड़ रोकने 
के लिए स्वास्थ्य विभाग की फूड 
सेफ्टी टीम ने समराला और दोराहा 
में विशेष जांच अभियान चलाकर 
खाद्य कारोबारियों में हलचल मचा दी। 
अभियान के दौरान मिठाइयों, इस्तेमाल 
किए जा रहे खाना पकाने के तेल 
और तैयार भोजन समेत छह सैंपल 
लिए गए। वहीं, करीब 25 किलोग्राम 
खराब खाद्य पदार्थों और आटे को नष्ट 
करवाया गया, ताकि यह सामग्री लोगों 
की थाली तक न पहुंच सके। 
   टीम ने खाद्य कारोबारियों को साफ-
सफाई और खाद्य सुरक्षा नियमों का 
सख्ती से पालन करने के निर्देश दिए। 
यह कार्रवाई कमिश्नर, फूड एंड ड्रग 
एडमिनिस्ट्रेशन, पंजाब के दिशा-
निर्देशों और जिला स्वास्थ्य अधिकारी 
डॉ. आशीष चावला के नेतृत्व में की 
गई। फूड सेफ्टी अधिकारी योगेश 
गोयल की टीम ने समराला में मिठाई 
की दुकान से गुलाब जामुन और 

बेसन बर्फी के दो सैंपल लिए। इनकी 
गुणवत्ता जांचने के लिए प्रयोगशाला में 
भेजा जाएगा।
{दोराहा के दो रेस्टोरेंटों की भी जांच: 
दोराहा में दो रेस्टोरेंटों की जांच के 
दौरान खाना पकाने के तेल के तीन 
और आलू की सब्जी का एक सैंपल 
लिया गया। टीम ने संचालकों को तेल 
की गुणवत्ता पर ध्यान देने, रसोई और 
बर्तनों की नियमित सफाई करने तथा 
तैयार भोजन को सुरक्षित तरीके से 
रखने की हिदायत दी। जांच के दौरान 
करीब 25 किलो खराब खाद्य पदार्थों 
और आटे को नष्ट करवाया गया। 
कारोबारियों को चेतावनी दी गई कि 
खराब या खाने योग्य नहीं रहने वाली 
सामग्री को किसी भी सूरत में ग्राहकों 
को न बेचा जाए।

दलजीत विक्की |लुधियाना 
समर न्यूज

साहनेवाल विधानसभा क्षेत्र के 
विधायक एवं पंजाब के जल आपूर्ति 
एवं स्वच्छता मंत्री हरदीप सिंह मुंडियां 
ने आज सतगुरु उदय सिंह जी के साथ 
ऐतिहासिक गांव श्री भैणी साहिब में 
13 करोड़ 89 लाख 17 हजार रुपये 
की लागत से बनने वाले नए सीवरेज 
ट्रीटमेंट प्लांट (एसटीपी) और 
सीवरेज योजना का नींव पत्थर रखकर 
निर्माण कार्य की शुरुआत करवाई। 
   इस महत्वपूर्ण परियोजना को अगले 
18 महीनों में पूरा करने का लक्ष्य 
निर्धारित किया गया है। इस अवसर 
पर पंजाब सरकार के जल आपूर्ति 
एवं स्वच्छता विभाग के प्रमुख सचिव 
रामबीर (आईएएस), विभाग के मुख्य 

अभियंता (दक्षिण) इंजीनियर रितेश 
गर्ग, एक्सईएन गगनदीप सिंह संधू, 
ब्लॉक समिति के चेयरमैन गुरप्रीत 
गोपी, वाइस चेयरमैन सन्नी कटाणी के 
अलावा श्री भैणी साहिब की पंचायत 
और नामधारी संगत के सदस्य 
उपस्थित थे। कैबिनेट मंत्री हरदीप सिंह 
मुंडियां ने बताया कि इस परियोजना के 
तहत गांव में लगभग 22 किलोमीटर 
लंबी सीवर लाइन बिछाई जाएगी और 
मैनहोल बनाए जाएंगे। इसके साथ 

ही 670 घरों को सीवरेज कनेक्शन 
उपलब्ध करवाए जाएंगे। परियोजना 
के अंतर्गत एक मुख्य पंपिंग स्टेशन 
और प्रतिदिन एक मिलियन लीटर (1 
एमएलडी) गंदे पानी को शोधित करने 
की क्षमता वाला सीवरेज ट्रीटमेंट प्लांट 
भी स्थापित किया जाएगा। इससे गांव 
में सीवरेज व्यवस्था को सुचारू बनाने 
तथा गंदे पानी की वैज्ञानिक तरीके से 
निकासी और शोधन सुनिश्चित करने 
में मदद मिलेगी। उन्होंने बताया कि 

इस परियोजना की मांग गांव श्री भैणी 
साहिब की पंचायत और श्री भैणी 
साहिब संप्रदाय प्रबंधक समिति द्वारा 
संयुक्त रूप से पत्र के माध्यम से उठाई 
गई थी। 
   मुंडियां ने कहा कि पंजाब सरकार 
लोगों को बेहतर बुनियादी सुविधाएं 
उपलब्ध करवाने और गांवों के 
सर्वांगीण विकास के लिए प्रतिबद्ध है। 
मुख्यमंत्री भगवंत सिंह मान के नेतृत्व 
में राज्य सरकार लोगों की जायज मांगों 
को प्राथमिकता के आधार पर पूरा 
कर रही है। उन्होंने कहा कि श्री भैणी 
साहिब में शुरू की गई यह परियोजना 
गांववासियों को आधुनिक सीवरेज 
सुविधाएं उपलब्ध करवाने के साथ-
साथ स्वच्छ वातावरण और बेहतर 
स्वच्छता व्यवस्था को बढ़ावा देने में 
महत्वपूर्ण भूमिका निभाएगी।

ईंटें मारकर शीशे तोड़े, आईफोन 
और नकदी ले जाने का आरोप

इमिग्रेशन दफ्तर पर फायरिंग 
बाइक सवार दो बदमाश फरार

फूड सेफ्टी टीम ने 25 किलो 
खराब खाद्य सामग्री नष्ट की

गिल पटवारखाने में पटवारियों की कुर्सियां खाली, कारिंदे कर रहे काम? 
समर एक्सक्लूसिव : सोमवार को गिल पटवारखाने में समर एक्सप्रेस की टीम ने आम व्यक्ति बनकर लिया जायजा, सामने आया काला सच...

}तलाक के विवाद में ससुर की कार पर हमला

सहजप्रीत सिंह |लुधियाना 
समर न्यूज

महानगर में पारिवारिक विवाद के बीच 
कार में तोड़फोड़ और सामान चोरी 
होने का मामला सामने आया है। थाना 
सलेम टाबरी के अंतर्गत जस्सियां रोड 
स्थित गुरनाम नगर में एक व्यक्ति ने 
अपनी अलग रह रही बहू और उसके 
साथी पर घर के बाहर खड़ी कार को 
निशाना बनाने का आरोप लगाया है। 
   शिकायतकर्ता के अनुसार, आरोपितों 
ने ईंटें मारकर कार के शीशे तोड़ दिए 
और गाड़ी के अंदर रखा आईफोन, 
नए कपड़ों से भरे दो बैग तथा चार 
हजार रुपये की नकदी लेकर फरार हो 
गए। मामला बेटे-बहू के बीच चल 

रहे वैवाहिक विवाद से जुड़ा बताया 
जा रहा है। गुरनाम नगर निवासी जिया 
लाल गुप्ता ने पुलिस को दी शिकायत 
में बताया कि उनके बेटे ज्ञान गुप्ता का 
पत्नी प्रिया गुप्ता के साथ विवाद चल 
रहा है। दोनों काफी समय से अलग रह 
रहे हैं और तलाक का मामला अदालत 
में विचाराधीन है। 
   पांच और छह अक्टूबर की 
दरमियानी रात को प्रिया गुप्ता अपने 
साथी विकास राजपूत के साथ उनके 
घर के बाहर पहुंची। आरोप है कि 
दोनों ने गली में खड़ी उनकी मारुति 
सुजुकी कार पर ईंटों से हमला कर 
दिया। इस दौरान कार का अगला 
विंडशील्ड और कंडक्टर साइड का 
शीशा टूट गया। 

श्री भैणी साहिब में 13.89 करोड़ से बनने वाले सीवरेज ट्रीटमेंट प्लांट, सीवरेज योजना का रखा नींव पत्थर

18 महीने में पूरा किया जाएगा प्रोजेक्ट: हरदीप सिंह मुंडियां

अशवनी पाहवा | लुधियाना 
समर न्यूज 

महानगर के पॉश इलाके मॉडल 
टाउन एक्सटेंशन में रविवार देर रात 
बाइक सवार दो बदमाशों ने राइटवे 
इमिग्रेशन के दफ्तर पर 5-6 राउंड 
फायरिंग कर दी। 
   वारदात के बाद दोनों आरोपी 
मोटरसाइकिल पर फरार हो गए। 
घटना के समय दफ्तर बंद था, 
जिसके चलते किसी के घायल 
होने की सूचना नहीं है। फायरिंग से 
दफ्तर के शीशों व अन्य हिस्सों को 

नुकसान पहुंचा है। पुलिस को मौके 
से कारतूसों के खोल बरामद हुए हैं। 
जानकारी के अनुसार, देर रात 
मोटरसाइकिल सवार दो युवक 
राइटवे इमिग्रेशन के दफ्तर के बाहर 
पहुंचे। बाइक के पीछे बैठे युवक 
ने पिस्तौल निकालकर दफ्तर को 
निशाना बनाते हुए गोलियां चला दीं। 
करीब 5-6 राउंड फायरिंग के बाद 
दोनों आरोपी मौके से फरार हो गए। 
सूचना मिलने पर एसीपी सिविल 
लाइन जसविंदर सिंह चीमा और 
थाना मॉडल टाउन की पुलिस मौके 
पर पहुंची और जांच शुरू की।

शीशे पर फायरिंग के निशान।

संभल कर... ये अधिकारी नहीं; पैसे लेकर सरकारी काम करने वाले कारिंदे हैं... प्रशासन से जांच की मांग 

पटवारखाने में मौजूद सुखविंदर सिंह ने व्यवस्था 
पर नाराजगी जताते हुए प्रशासन से मामले की 
जांच कराने की मांग की। उन्होंने सवाल उठाया 
कि यदि सरकारी कर्मचारी अपनी निर्धारित सीटों 
पर उपलब्ध नहीं हैं, तो आम जनता के काम 
कैसे होंगे। प्रशासन को कर्मचारियों की उपस्थिति 
सुनिश्चित करनी चाहिए*

मामले में राजस्व विभाग को यह स्पष्ट 
करना चाहिए कि पटवारखाने में काम करते 
दिखाई दिए व्यक्ति विभागीय कर्मचारी हैं या 
किसी अन्य हैसियत से वहां मौजूद थे। यदि 
वे अधिकृत हैं, तो उनकी जिम्मेदारियां और 
अधिकार क्या हैं? वहीं, पटवारियों की ड्यूटी 
के दौरान अनुपस्थिति की वजह भी स्पष्ट की 
जानी चाहिए। पटवारखाने में जमाबंदी, इंतकाल 
और जमीन से जुड़े अन्य राजस्व कार्य होते 
हैं। ऐसे में रिकॉर्ड की सुरक्षा और कामकाज में 
पारदर्शिता महत्वपूर्ण है। अब देखना होगा कि 
संबंधित अधिकारी कर्मचारियों की उपस्थिति 
और अन्य व्यक्तियों की भूमिका की जांच कर 
क्या कार्रवाई करते हैं। फिलहाल, प्रशासन का 
पक्ष सामने आने और जांच पूरी होने के बाद  
ही वास्तविक स्थिति स्पष्ट हो सकेगी।

^इस संबंध में जब एसडीएम कुलदीप बावा से बातचीत की गई तो 
उन्होंने कहा कि यह मामला अभी उनके ध्यान में नहीं है। हालांकि, 
उन्होंने आश्वासन दिया कि वह इस मामले को गंभीरता से देखते हुए 
इसकी जांच करवाएंगे और नियमानुसार कार्रवाई सुनिश्चित करेंगे। 
अब देखना होगा कि प्रशासन की ओर से इस मामले में क्या कदम 
उठाए जाते हैं और पटवारखाने में सरकारी कर्मचारियों की कार्यप्रणाली 
को लेकर उठ रहे सवालों पर क्या कार्रवाई होती है।

^भाजपा पार्षद 
भवनीत कौर ने दावा 
किया कि उनके वार्ड 
में सरकारी रिकॉर्ड 
के मुताबिक 10 

सफाई कर्मचारी तैनात हैं, लेकिन 
मौके पर कोई कर्मचारी नहीं मिला। 
भाजपा की ओर से करीब 288 
कर्मचारियों के फील्ड में उपलब्ध 
नहीं होने का आरोप भी लगाया गया। 
पार्षदों का कहना था कि जब तक 
कर्मचारियों की वास्तविक तैनाती की 
जांच नहीं होती, तब तक ठेके की 
अवधि बढ़ाने पर सवाल उठते रहेंगे।

^कांग्रेस पार्षद 
अरुण शर्मा ने 
हंबड़ा रोड क्षेत्र 
में करीब 20 
अवैध कॉलोनियां 

विकसित होने का आरोप लगाते हुए 
अधिकारियों की भूमिका पर सवाल 
उठाए। उन्होंने कहा कि इन कॉलोनियों 
को विकसित करने से पहले एसटीपी 
सहित जरूरी बुनियादी सुविधाओं की 
व्यवस्था होनी चाहिए थी। आरोप है 
कि कॉलोनियों के विकास के कारण 
ब्लोके क्षेत्र के एसटीपी पर अतिरिक्त 
बोझ पड़ सकता है।

^आप पार्षद निधि 
गुप्ता ने अपने वार्ड 
में सफाई व्यवस्था 
का मुद्दा उठाते हुए 
स्वास्थ्य विभाग 

के अधिकारियों पर लापरवाही के 
आरोप लगाए। उन्होंने कहा कि 
पंजाब सरकार, मेयर और विधायक 
बेहतर काम कर रहे हैं, लेकिन कुछ 
अधिकारी सियासत कर रहे हैं। 
उनके वार्ड में नियमित सफाई नहीं 
होती और आरोप है कि दूसरे वार्डों 
का कूड़ा भी उनके क्षेत्र में फेंका 
जा रहा है। 

^भाजपा पार्षद 
रुचि विशाल 
गुलाटी ने वार्ड 
में स्ट्रीट लाइटों 
की कमी का मुद्दा 

उठाया। उन्होंने कहा कि बार-बार 
मांग करने के बावजूद उन्हें एक 
भी स्ट्रीट लाइट नहीं मिली और 
अब दूसरी दिवाली भी आ गई 
है। उन्होंने वार्ड नंबर 73 में वर्ष 
2021-22 से आउटसोर्स पर 
रखे गए करीब 14 कर्मचारियों की 
पिछले छह महीने से तनख्वाह नहीं 
मिलने का मुद्दा भी उठाया। 

^भाजपा पार्षद 
पूनम रतड़ा ने थाना 
नंबर-3 के सामने 
स्थित गुमनाम चौक 
का नाम पंडित भीम 

सेन चौक रखने का प्रस्ताव उठाया। 
उन्होंने वार्ड नंबर 77 में सफाई 
कर्मचारियों की कमी का मुद्दा भी 
उठाया। उनका कहना था कि वार्ड 
में सफाई कर्मचारियों की जरूरत के 
बावजूद लंबे समय से समस्या बनी 
हुई है। पूनम रतड़ा ने कहा कि 1208 
आउटसोर्स कर्मचारियों की तैनाती के 
बारे में पार्षदों को जानकारी नहीं है।

^भाजपा पार्षद 
रोहित सिक्का 
और आप पार्षद 
ईशा ढींगरा ने भी 
1208 कर्मचारियों 

की वार्डवार सूची उपलब्ध करवाने 
की मांग की। कमिश्नर ओजस्वी 
अलंकार ने अधिकारियों को सूची 
जारी करने के निर्देश दिए। फिजिकल 
वेरिफिकेशन को लेकर सदन में 
एक सप्ताह में प्रक्रिया पूरी करने का 
आश्वासन दिया गया, जबकि बाद 
में भाजपा ने 10 दिन की समयसीमा 
बताए जाने की बात कही गई।

मीटिंग से बाहर जाते हुए मुलाजिम।						           -लक्की भट्टी


